
UVOD 
Razlog odabira baš ove teme „ Prostitucija kao sigurnosni problem „ leži u činjenici da je 
prostitucija jedan od najrasprostranjenijeg i najvišeg oblika devijantnog ponašanja te samim tim i 
faktor ugrožavanja sigurnosti s čime ćemo se bolje upoznati u tekstu koji slijedi. Ona se smatra 
jednim od oblika devijantnog ponašanja, jer se na nezakonit i uz to nemoralan način dolazi do 
novca. 
Prostitucija sama, kao pojam, sa sobom povlači i mnoge druge oblike nezakonitog djelovanja. 
Povezana je s najgorim vidovima kriminalnog djelovanja, kao što su npr. trgovina bijelim robljem, 
preprodaja droga itd., te na taj način ima jak i negativan uticaj na unutrašnju stabilnost zemlje i 
društva. 
Nema tako štetan društveni uticaj kao narkomanija i kriminalitet, međutim nije rijetka pojava da 
su prostitutke i same narkomani, alkoholičari ili kriminalci. Veza između prostitucije i kriminala, 
kao najozbiljnijeg vida ugrožavanja sigurnosti, je višestruka. Prostitutka može da bude saučesnik 
u kriminalnoj djelatnosti, može da sudjeluje u prikrivanju kriminala, može biti izvršilac kriminalnog 
djela, može biti mamac za navođenje novih žrtava, može biti rasturač ukradene robe itd. 
Na taj način prostitucija predstavlja ozbiljan sigurnosni problem. Poznate su činjenice o tome da 
su žene prisiljavane na takvu vrstu rada, što između ostalog narušava sistem ljudskih prava. 
Prostitucija za koju se kaže da je najstariji zanat, što potvrđuju i činjenice da je postojala od 
postanka svijeta, sve je proširenija u današnjem svijetu. Danas se vode diskusije o tome da li 
prostituciju treba legalizovati ili ne. Smatra se da bi je trebalo legalizovati jer bi na taj način bio 

smanjen broj žrtava trgovine bijelim robljem, makroi ne bi maksimalno iskorištavali svoje 
uposlene koji bi imali zdravstveno osiguranje i zaštitu, itd. Međutim, najveći, tj. glavni razlog je to 
što bi država imala velike količine novca ubirane od poreza, baš kao što to radi i ostatku 
populacije. Činjenica je da država ulaže najmanje truda na zaštitu društva, a najviše da bi sebi 
obezbijedila kasu, iz koje novac ide u ko zna koje svrhe. 

